
لــە زۆربەی وڵاتانی دواكەوتوودا وەك نەریتێك باســی ئەوە دەكرێ كە ئافرەتان هیچ پێوەندیییەكیان بە مەســەلە 

سیاســی و ئابووری و پرســە كۆمەڵایەتییەكانەوە نییــە، بەڵكو تەنیا ئەركیان بەخێوكردنــی منداڵ و راگرتنی دڵی 

پیــاوە، بەڵام پرســیار ئەوەیە ئایا ئافرەت لە ئەســتێرەیەكی دیكەەوە هاتووەتە ســەر زەوی؟ ئایا مافی هاووڵاتی 

بوونــی ئافــرەت زەوت دەكرێت؟ ئایا ئافرەتان بێ وڵاتن و تەنیا پیاو خاوەنی وڵاتە؟  بێگومان ئافرەت لە رابردووی 

كۆنەوە هەتا ســەردەمی مۆدێرن و هەمیشــە ئامانجەكانی دوور بووە لە كاولكاری و وێرانی و خەونەكانی لە ســەر 

خشــتی فەراهەمكردنی ئاشــتی و رزگاركردنی مرۆڤایەتی بونیاد ناوە، لە ئێستاشــدا ئافرەتان لە ئاســتی جیهان و 

بە كوردستانیشــەوە خوازیاری هاوبەشــین لە بەرپرســیاریەتی بەرامبەر بە كۆمەڵگەی خۆیان و هەوڵی گەیشتن بە 

ناوەندەكانی دروستكردنی بڕیاری سیاسیش دەدەن. ئافرەتانی كوردیش بە پێویستی دەزانن بنەماكانی دیموكراسییەت 

لــە نــاو كۆمەڵگەی ئێمەش بە جددی پەیڕەو بكرێت و هەموو ئەو پیاوانەی لە دەســەڵاتن بە ئەقڵییەتی نەهێشــتنی 

جیاوازی رەگەزی كاربكەن و بڕوایان بەوە هەبێت كە ئافرەت هاوشــان و هاوبەشــی ئەوانن و داواكارن وەك چینێكی 

بێهێز سەیری ئافرەت نەكەن. بەشداربووانی ئەم راپۆرتەی گوڵان لەو بارەیەوە راوسەرنجی خۆیان دەخەنەڕوو.

ئەگەرچی لە هەرێمی كوردســتان بەشــداریی ئافرەت لە كاری 
سیاســی و ئەندامەتییان لە ئاســتەكانی باڵای حزبیدا گەشــەی 
كــردووە، تەنانــەت بەشــدارییان لــە دەســەڵاتەكانی یاســادانان و 
جێبەجێكردنــدا پــەرەی ســەندووە و گۆڕانێكــی نەوعــی بــەدی 
دەكرێت، بەڵام تا ئێســتا وەك ئافرەتێكی ســەركردە باســیدەكات، 
و  بەرپرســیارێتی كۆمەڵایەتــی  لــە  كــورد  ئافرەتانــی  هێشــتا 
دروســتكردنی سیاســەتدا بەشــدارییەكی ئەوتۆیــان نییە، ئەوەش 
لــە حاڵێكدایــە كــە هاوكێشــە سیاســییەكان پــاڵ بــە هەرێمــی 
كوردســتانەوە دەنێت هەتا بەرەو دامەزراندنی دەوڵەتی ســەربەخۆ 
هەنــگاوی خێراتــر هەڵبگــرێ، هــاوكات دەوڵەتداری لە ئاســتی 
جیهانیــدا بەبــێ بەشــداریی ئافــرەت روخســارێكی دیموكراســی 
و شــیاوی نییــە و ئــەو سیســتمە حوكمڕانییانــەی ئافرەتــان لــە 
دروســتكردنی سیاســەت بێبــەش دەكــەن، بەردەوام لەژێر پرســیار 
و رەخنــەدان، بۆیــە چاودێرانــی سیاســی بە پێویســتی دەزانن لە 
كوردستان زیاتر بنەماكانی دیموكراسی پەیڕەو بكرێ و رێگە بۆ 
ئافرەتانیش بكەنەوە بۆ ئەوەی پتر لە پرســە سیاســی و ئابووری 

و كۆمەڵایەتییەكان بەشدار بن.
هــەر لــەو بارەیەوە ئــاواز حەمید ئەفەندی ئەندامــی پەرلەمانی 
كوردســتان دەڵێــت: »گرنگــە ئافــرەت دەرخــەری راســتەقینەی 
ناخــی خــۆی بێــت، نەك نمایش بــكات، وەك سیاســی، یان هەر 
پیشــەیەكی دیكە. بێگومان ئەوەی گرنگە توانای مرۆڤە، واتە 
لەو بوارەدا رەگەزی نێر، یان مێ بابەتێكی ئەوەندە گرنك نییە. 
گرنــگ ئەوەیــە هەریەكــەو خۆی وەك خۆی پیشــان بدات، نەك 
نمایشی شتێ بكات كە لە خۆی زیاتر یان كەمتر بێت. بەگشتی 
ئافرەت و پیاو دەبێت تەواوكەری یەكتر بن، بۆ ئەوەی ئاشــتیی 
كۆمەڵایەتی بێتەدی.« سەبارەت بە بەشداری بوونی ئافرەتیش 
لــە سیاســەت و ناوەندە كارگێڕییەكاندا گوتی: »ئەو ســەردەمە 
رۆیشــت، كــە ئافــرەت تەنیــا لــە چالاكییــە كۆمەڵایەتییەكانــدا 
بەشداری بكەن، ئێستا ئافرەتان چالاكن و بەشداری كاریگەریان 
لــە سیاســەت و ناوەنــدە كارگێڕییەكاندا هەیە. مــادەم ئافرەت لە 
كۆمەڵگــەدا بوونــی هەیــە، پێویســتە لە سیاســەتیش بەشــداری 
هەبێت و بگرە پێویستە لە هەموو كایەكاندا بەشدار بێت. راستە 
ئێمــەی كورد لــە دۆخێكی نالەبارداین، بەڵام كــورد توانیویەتی 
بیروبۆچوونــی كۆمەڵگەی خۆی بــەراورد بە وڵاتانی ناوچەكە 

ئافرەت لە سیاسەتیشــدا بەشدار بگۆڕێت و گەشە بكات و 
ئافرەتــی  هەروەهــا  بێــت، 

كــورد بەشــداری لە ســەنگەری بەرگریــدا كردووە، بــە درێژایی 
مێژوو لە ئەركی خەباتد و شۆڕشەكاندا رۆڵی بەرچاوی هەبووە، 
تا ئێستاش لە پارستنی خاك و وڵاتەكەی بەرانبەر بە دڕندەترین 
هێزی تیرۆریستی بەشدارە، ئەو بەشدارییەشی بەجۆرێك بوێرانە 
بــووە كــە تەنانــەت لــە كۆمەڵگــەی نێودەوڵەتیــش دەنگدانەوەی 
هەبــووە. نــەك لــە ئێســتادا، بەڵكو هەر لــە زووەوە ئافرەتی كورد 
هاوشــانی پیــاو بــووە لــە شۆڕشــەكاندا، لــە كاری سیاســی و 
كارگێڕیشــدا بەشــداری و  چالاكــی هەبــووە. )عادیلــە خانــم( 
نموونەیەكی بەرچاوی ئەو ئافرەتانەی كوردە كە لە رۆژهەڵاتی 
ناوەڕاست و لە ساڵانی بیستەكاندا بۆتە قائیمقامی هەڵەبجە.«
 ئــەو پەرلەمانتارەی كوردســتان جەخت لەوە دەكاتەوە »ئافرەتی 
كــورد ســەلماندوویەتی كە دەتوانێ داســتانی ســەركەوتن تۆمار 
بــكات، چونكــە لە جەنگیشــدا بەشــدار بووە و شانبەشــانی پیاو 
پارێــزگاری لــە وڵات كــردووە، تا ئێســتاش ئــەو وڵاتپارێزییەی 
ئافرەتی كورد بەردەوامە و بەڵگەش بۆ ئەمە ئەوەیە كە چەندین 
شــەهیدی پێشــمەرگەی ئافرەتمان هەیە كە دنیایــان بەخۆیانەوە 

سەرسام كردووە.«
ئیبراهیــم حاجــی زەڵمــی هەڵگــری بڕوانامــەی ماســتەرە لــە 
كۆمەڵناســی هێما بۆ ئەوە دەكات كە »ئەگەر بڕیارە كۆمەڵگە 
بریتــی بێــت لە كۆبوونەوەی مرۆڤەكان بــە ئامانجی پێكەوەبوون 
لەوێــوە  ئیتــر  پێوەندیگرتنیــان،  و  ئاشــتییانە  پێكەوەژیانــی  و 
كۆمەڵگــە دەبێتــە سیســتمێكی رێكخراو بۆ تاكەكانــی و لەوێوە 
پرســە جۆربەجــۆرە مرۆیــی و كۆمەڵیبوون و سیســتمەكانی وەك 
)سیاسی و ئابووری و كۆمەڵایەتی و مەعریفی و ...هتد( لێی 
دروست دەبن و تاك لێیەوە بەهرەمەند دەبێت، بۆ ژیانكردن تیایدا 
و بۆ پرســە مرۆیی و كۆمەڵییەكانی ئیلهامی لێ وەردەگرێت. 
گوتیشی: »ئەگەر كۆمەڵكە خۆی و پێوەندییەكان و پرسەكانی 
كرانە بابەت و شــوێنگەی قســە و پرســیار، ئەوە كۆمەڵگە بەرەو 
پێشەوەچوون بە خۆیەوە دەبینێت، بەڵام ئەگەر كۆمەڵگەیەك ئەم 
نەریــت و خــوە نەگریســەی دووەمی هەبوو، ئــەوە دەبێتە خۆرەی 

كۆمەڵایەتــی  ئاسایشــی  و  ناعەدالەتــی  لــە  و  خــۆی 
پاشــكەوتووییدا دەیگوزەرێنێــت.«  وپاشــكەوتەیی و 
ئــەو كۆمەڵناســە رایوایە: »كاتێك هێــز بووە بنەما 
بــۆ زیاتــر مــرۆڤ بوون، ئیتر هەرچــی نادادی و 
لاشــەی  دەچێتــە  نایەكســانیە 
كۆمەڵگــەوە، ئــەو كاتیــش 

ئەوە ژینگە و پرۆسەی پەروەردە 
و كەلتووری كۆمەڵگەیەكە 
كەئەقڵی ژنی فەرامۆش كردووە، 
لە كاتێكدا ژن دایكی پیاوە و 
هەر دەبێت لە پیاویش ئاقڵتر 
بێت

حەسەن ساڵح قەرەداخی:

لە هەر كۆمەڵگەیەكدا هێز 
كرایە پێوەر بۆ مرۆڤ بوون، 
بەدڵنیاییەوە بێهێزەكان، 
یان دەبێت خزمەتگوزار بن 
و هاووڵاتی پلەدوو، یان 
گومان لەسەر هاووڵاتیبوونیان 
دەخرێتەسەر و جێگەیەكیان 
نابێت

ئیبراهیم حاجی زەڵمی:

و  دەبێــت  دابــەش  مــرۆڤ  جەســتەیی  پێكهاتــەی  و  رەگــەز 
چینەكانی مرۆڤ بوون دادەتاشێ بۆ ) پیاو، ئافرەت، منداڵ، 
پیــر گەنــج، جــوان، ناشــیرین، مرۆڤی ســاغ و نــاكام و ...هتد، 
ئیتر خەســڵەتی مادی و ڕوخســاری شــوێنگەی رۆح و مرۆڤ 
بوون دەگرێتەوە، دەبێتە بنەمای مرۆڤ بوون و پێگەبەخشــینی 
مرۆییانــە بــە تاكەكانــی كۆمەڵگە، ئیتر لەوێــوە پێگەش دەبێتە 
مۆركــی مــرۆڤ بــوون، نــەك مرۆڤ ببێتــە ســەرچاوە بۆپێگە 
و رۆڵ و هەمــوو شــتەكانی تــر. لەوێــوە پێگــەكان پیرۆزتر دەبن 
لەمــرۆڤ، ئەو كاتیش بۆ پێگــەكان مرۆڤەكان دەكرێنە قوربانی 
و پێوەندییــە ماددییــە پێگەییەكان شــوێنگەی پێوەندییە مرۆییە 
رۆحییەكان دەگرێتەوە. لەوێوە بێهێزەكان بەركەنار دەكرێن لە هەر 
پرســێكی پێگەیــی، جــا ئەو پێگانە سیاســی بن، یــان ئابووری، 

یان كۆمەڵایەتی.
بۆیــە لــە هەر كۆمەڵگەیەكدا هێز كرایــە پێوەر بۆ مرۆڤ بوون، 
بەدڵنیاییــەوە بێهێــزەكان یــان دەبێــت خزمەتگوزاربــن و هاووڵاتی 
دەخرێتەســەر  هاووڵاتیبوونیــان  لەســەر  گومــان  یــان  پلــەدوو، 
و جێگەیەكیــان نابێــت، بــەم بنەمایــەش ئافــرەت و منــداڵ و 
كەمئەندامــەكان پلــە دوو ســێ و چــواری كۆمەڵگــەن. ئیتــر 
لێــرەوە قســەی بــۆش و بەتاڵــە باســی رۆڵــی تاكێــك )ئافــرەت( 
بكەی، شوناسی مرۆڤبوونی پلە دوو بێت و پێگەیەكی پێ رەوا 

نەبیندرابێت لەسەر بنەمای مرۆڤ بوونی.«
حەســەن ســاڵح قەرەداخــی بەڕێوەبــەری قوتابخانەی شــەهیدانی 
قڕگــە، جەخــت لــەوە دەكاتــەوە كەوا »لــە وڵاتانــی دواكەوتوودا 
ژن وەك كاڵا و ســامان و ســەروەتێكی پیاوان ســەیردەكرێت، هەر 
بۆیــە ســەیركردنی پیــاوان بــۆ ژنان ســەیركردنێكی شــكڵییانە و 
رووكەشــییانە و جەســتەییانەیە،« گوتیشــی: »لە كۆمەڵگەی 
و  بەهــا  لــەش و لاری  كــە جوانیــی  ئــەو كاڵایەیــە  وادا ژن 
نرخەكــەی دیــاری دەكات، هــەر بۆیــە ژن لای پیــاوان زیاتر بۆ 
چێژوەرگرتنــە، نــەك شــەراكەت و هاوســەری و هاوفكــری، بــۆ 
نموونە: پیاوان دەتوانن لە ژنێك زیاتریان هەبێت، واتا وەك جۆرێك 
لــە كاڵا و ســامان، یــان وەك خواردنێــك پیــاو دەتوانێــت چێــژی 
زیاتریــان لێوەربگــرێ، ســەیركردنی زەقــی پیاوانیش لــە بازاڕ و 
بۆنەكانــدا بــۆ ژنان، دەلالەتی ئەوەیە پیاو پارەی لەگیرفاندایە و 
هــەركات ژەمێكی خواردنی خۆشــی بەرچاوكــەوت، ئەوا بیر لە 

خواردنــی دەكاتــەوە، هــەرواش ســەیری 
ئافــرەت دەكات. واتــە پیاو لەم 
كۆمەڵگە داخراوانەدا ماڵ و 
ژنــی پێكــەوە گرێــداوە، بە 
جۆرێــك ئەگەرچــی ژن 

ئێســتا كاری دەرەوە 

و حكوومیش بكات، نابێت ئیش و كارە ژنایەتییەكانی ماڵەوەی 
بیربچێــت، گوتیشــی: گرفتەكــە دیــد و تێڕوانینــی عەقڵییەتی 
كۆمەڵگەیــە بــۆ مەكانەتــی ژن، واتا ژن پێداویســتییەكی پیاوە 
بۆ جنس و خزمەتكردنی پیاو و منداڵ خستنەوە، ئەم بۆچوونە 
هێندەی خایاندووە، ئێستا خودی ژنانیش هەمان ئەو كارەكتەرەن 
كە پیاوان بەدڵیانە، بەگشــتی ئەوە ژینگە و پرۆســەی پەروەردە 
و كەلتــووری كۆمەڵگەیەكە ئەقڵــی ژنی فەرامۆش كردووە، لە 

كاتێكدا ژن دایكی پیاوە و هەر دەبێت ئاقڵتریش بێت.«
دلشــاد نامیــق ماســتەری لــە زانســتە سیاســییەكان هەیــە و 
ســەرەتا باســی ئــەوە دەكات كــە تێڕوانینــی كۆمەڵگە ســەبارەت 
بــە ئافــرەت بە پێی ســەردەم و قۆناغە جیــاوازەكان گۆڕانكاری 
بەســەردا هاتــووە، بابەتی هاونیشــتمانی بوونــی ئافرەتیش تەنیا 
پەیوەســت نییــە بــە بەشــداری لــە ئەركە سیاســی و ســەربازییە 
قورسەكاندا، بەڵكو بە شێوەیەكی ئۆرگانی پێوەندیدارە بە رادەی 
دەستەبەركردن و گەرنتی كردنی مافەكانی ئافرەتان و گەرنتی 
كردنــی مافیــان لە رووی یاســاییەوە، بەتایبەتی مافە یاســایی 
و سیاســییەكانی ئافرەتان لە كۆمەڵگەی كوردســتاندا سەرەڕای 
زەروورەتی گەرنتی كردنیان، پێویســتی بە هەڵمەت و بەرنامەی 
چڕوپــڕ هەیە بۆ هۆشــیاركردنەوەی ئافرەتان لە مومارەســەكردن 
و دەســتبەردارنەبوون لــەو مافانەی كــە لەلایەن خودی خۆیانەوە 
بەشــێوەیەكی دروســت و زانســتی و دادپەروەرانە گەڵاڵە كراون، 
لەهەمــان كاتــدا هۆشــیاركردنەوەی كۆمەڵیــش زۆر گرنگــە بــۆ 
ئــەوەی ئــەو مافانــە وەك ئیمتیــاز تەماشــا نــەكات، بەڵكو وەك 
زەروورەت و مافێكی ساكاری ئافرەتان لێی بڕوانێت كە قابیلی 
پێشــێلكردن نیــن.« گوتیشــی: »مافــی بەشــداری سیاســی و 
وەرگرتنی پلە و پۆستە ئیدارییەكان و بەشداری لە شاند و بڕیارە 
ناوخۆیــی و دەرەكییەكانــی وڵات لە ریزی مافە سیاســییەكانی 
ژنانن، كە هەر پشتگوێ خستن و زەوتكردنێك مایەی نەنگییە 
و نیشــانەی ناهاوســەنگی كۆمەڵگەیــە لــە رووی ژیارییەوە، لە 
دەرەنجامیشدا دەبێتە هۆی بە پلەدوو هەژماركردنی ئافرەتان لە 
رووی هاووڵاتیبوونــەوە، بێگومان چارەســەركردنی ئەم حاڵەتەش 
بەشــێكی گرنگــی دەكەوێتــە ئەســتۆی ئافرەتــان خۆیــان كە لە 
رێی فشارەكانی خۆیانەوە، رێگەی لێ بگرن، هەروەها پێویستە 
ئافرەتانــی كــورد كەڵــك لــە هەر جــۆرە چالاكییــەك وەربگرن بۆ 
دەستەبەركردنی مافەكانی خۆیان، وەك چۆن لە نیشتمانپەروەری 

و وڵاتپارێزی خۆیان سەلماندووە و هاوشانی پیاوانن.« 
سەبارەت بە پێگەی ئافرەتیش لە رۆژهەڵاتی ناوەڕاست، ئاواز 
حەمید ئەفەندی دەڵێت: »بەشــێوەیەكی گشــتی ئافرەت لەم 
ناوچەیەدا وەكو پێویست گرنگی پێ نادرێت، بۆ بەشداری لە 
پرۆسەی سیاسیی كارگێڕی وڵات، ئەگەر ئازایانەش 
بەشــداری بــكات و گــوێ بــە بەرســتەكانی نــەدات، 
دەبێــت قوربانــی زۆر بــدات، لــە زۆر شــتیش بێبەش 
دەبێــت. لــەو ناوچەیــە ئافــرەت بەهــۆی كەلتــووری 
نەریت و پیاوسالارییەوە ئازاری زۆر دەكێشێت، بەڵام 
لــە ئێســتا و لــەم ســەردەمەدا ناتوانــرێ مافەكانــی 
بشــاردرێتەوە، ئافرەتیــش بــێ ئاگا نییــە و لە گەڵ 
پێشــكەوتنی تەكنەلۆژیــا بــە تەواوەتی بــە مافە لە 
دەســت چووەكانــی ئاشــنا بــووە و چیــدی نایــەوێ 

مافەكانی زەوت و پێشێل بكرێ«.

دلشاد نامیق:

ئافرەت دەتوانێت شانبەشانی 
پیاو پارێزگاری لە وڵات بكات، 

بەڵگەش بۆ ئەمە چەندین 
شەهیدی پێشمەرگەی ئافرەتمان 

هەیە كە دنیایان بەخۆیانەوە 
سەرسام كردووە

ئاواز حەمیدە فەندی : 

پێویستە ئافرەتانی كورد 
كەڵك لە هەر جۆرە چالاكییەك 

وەربگرن بۆ دەستەبەركردنی 
مافەكانی خۆیان، وەك چۆن لە 
نیشتمانپەروەری و وڵاتپارێزی 
خۆیان سەلماندووە و هاوشانی 

پیاوانن

خۆتێهەڵقورتاندن و دەستێوەردانی 
خزمان بەربەستەكانی هاوسەرگیری 
زیاد دەكەن

شــاڵاو كوڕێكــی تەمــەن 30 ســاڵ و دەرچووی 
كاری  خەریكــی  ئێســتا  و  یاســایە  كۆلێــژی 
پارێزەرییــە. ئــەو نهێنییەكانــی ژیانــی خــۆی و 
خۆشەویستەكەی و هۆكاری بە یەك نەگیشتنیان 

بەمجۆرە دەخاتەڕوو:
»كاتــی دەرچوونــم بوو لە زانكــۆ، زۆر دڵخۆش 
بــووم بــەوەی خوێندنــم بــە ســەركەوتوویی تەواو 
لەكاتــی  وەردەگــرت،  بڕوانامــەم  و  دەكــرد 
ئاهەنگــی دەرچوونەكەمــدا لەگــەڵ هاوڕێكانم 
هەڵدەپەڕیــم. ئاهەنگەكە لە تەلەفزیۆن نیشــان 
درا. زۆر لــە هاوڕێیانــم بە من سەرســام بوون، 
بــەڵام مــن تەنیا بیــرم لە خوێنــدن دەكردەوە و 
خۆم نەخســتە داوی خۆشەویستییەوە، دوای 
وەرگرتنی بڕوانامە و سەرقاڵ بوونم بە كار 
و پیشەی خۆمەوە، كچێك بە ناوی شیرین 
لــە فەیســبووكەكەم ئــادی بــۆم ناردبــوو، 
بەوەی كە وێنەی رۆژی دەرچوونم لەســەر 
پڕۆفایلەكــەم دانابــوو، منــی ناســیبووەوە، 
مــن ماوەیــەك بــوو وەرمنەگرتبــوو، دوایــی 
وەرمگــرت و قســەم لەگەڵــی كــرد، وتم: تۆ 
چــۆن من دەناســی كە ئــادت بۆم ناردووە؟ 
وتــی: مــن پــوورم لــە كۆلێژەكــەی تــۆ 
مامۆســتایە، رۆژێــك هاتمــە لای ئەو، 

تــۆم لــەوێ بینــی. نزیكــەی ســێ مانــگ بــوو قســەمان دەكرد، 
ئەو كچێكی تەمەن بچووك بوو، هەمیشــە باســی ئەوەی دەكرد، 
كێشــەیان هەیە لە ماڵەوە، باوكیشــیان نەمابوو. زۆر باسی ئەوەی 
دەكرد كە خاڵەكەی بە توندی چاودێرییان دەكات، منیش هەمیشە 
ئامۆژگاریم دەكرد و هانم دەدا تەنیا بیر لە خوێندنەكەی بكاتەوە، 
بــەڵام دوای ماوەیــەك شــیرین دەنگــی نەما، منیش لــە كۆمێنت 
بینیبــووم خوشــكێكی هەبــوو، نــاوی لینــا بــوو، نامــەم بــۆ نارد، 
وتــم: تــۆ خوشــكی شــیرینی؟ وتــی: بەڵێ. وتم: شــیرین بۆ دیار 
نییــە، شــتێكی بەســەرهاتووە؟ وتــی: نا، ئەو باشــە، بەڵام ئێســتا 
خەریكی تاقیكردنەوەیە، بۆیە ناچێتە فەیسبووك. منیش سوپاسم 
كرد. شــیرین گەرچی منداڵ بوو بە تەمەن، وەڵام زۆر ژیر بوو، 
هیچی لە دایكی خۆی نەدەشــاردەوە، باســیم منیشــی بۆ دایكی 
كردبــوو، واتــە دایكی ئاگاداربوو كە قســەی لەگــەڵ من دەكرد. 
دایكیشی دەیزانی من وەك برا ئامۆژگاری شیرین دەكەم. رۆژێك 
شــیرین نامەی بۆم نارد و لە نامەكەی نووســیبووی: ئەوە ژمارە 
تەلەفۆنی دایكمە و دەیەوێت قسەت لەگەڵ بكات، منیش قسەم 
لەگــەڵ دایكــی كــرد و ئەو بەمنی وت: سوپاســت دەكەم كە زۆر 
ئامۆژگاری شــیرین دەكەی، تۆش وەك كوڕی خۆم وای. ئیدی 
دایكــی شــیرینم ناســی، زۆرجار قســەم لەگەڵی دەكــرد، تەنانەت 
كــە چوومــە داوای كچێــك، بــۆم بــاس كــرد، كــە بۆچی لەســەر 
هەندێــك شــت رێكنەكەوتین، ئەویش هــەر دوعای بۆم دەكرد كەوا 
ڕێكبكەویــن، بــەڵام لەگەڵ كچەكە لەیەكتر نەگەیشــتین، منیش 
وازم هێنا. دوای ماوەیەك شیرین هەموو كات باسی ئەوەی دەكرد 
كە لینای خوشــكی زۆر ســەیری فەیسبووكی من دەكات و منی 
بەدڵە، رۆژیكیش دایكی شیرین تەلەفۆنی كرد و وتی: دەمەوێ 
هەندێ قســەت لەگەڵ بكەم. وتم: فەرموو. وتی: شــاڵاو كوڕی 
خــۆم تــۆ دەتــەوێ ژن بێنــی؟ وتم بەڵێ، خۆت ئــاگاداری، بەڵام 
دەمەوێ كەسێك بە دڵی خۆم بخوازم كە لەگەڵم بگونجێت. وتی: 
مــن كچــی خۆمــت دەدەمێ، بەڵام بە هەڵــە تێمەگە، چونكە من 
كچی خۆم لێ بەڵا نییە، بەڵام تـــۆ كوڕێكی باشــی، حەزدەكەم 
كچەكەی خۆمت بدەمێ، وتم: نەڵێی شیرین، چونكە ئەو منداڵە 
و منیــش وەك خوشــكی خــۆم قســەم لەگــەڵ كــردووە. وتــی: نا، 
مەبەســتم خوشــكی گەورەیەتــی كــە نــاوی لینایە. وتم: باشــە با 
بیبینــم. رەســمیان بــۆ نــاردم، كــە بینیم بەدڵــم بــوو، بڕیارمدا وتم 
ڕازیــم و دێمــە داوای. رۆژی دواتــر دایكــی تەلەفۆنــی بۆ كردم 
و وتــی: قســە لەگــەڵ لینا بكە. كەمێك قســەمان كــرد، ئەو زۆر 

پرۆســەی هاوســەرگیری یەكێك لە بەها جوانەكانی مرۆڤایەتییە و هەر پێكهێنانی خێزانیشە 
كــە ژیانی مرۆڤی بەردەوام كردووە، بەڵام زۆر جار لە كۆمەڵگەی نەریتیدا بە هۆكاری جیاواز 
كەند و كۆســپی گەورە لە بەردەم ئەو خواســتە شەرعی و رەوایەدا دروست دەكرێ، بەتایبەتی 
دەســتێوەردانی خزمان و دەوروبەر كە رەنگە هیچ بنەمایەكیشی نەبێت. كوڕێكیش كە خۆی بە 

قوربانیی ئەو دەستێوەردانە دەزانێت، بەسەرهاتی خۆی بۆ گوڵان دەگێڕێتەوە.

شــەرمی دەكــرد، هاتمــە ســەر بابەتەكــە و مەرجەكانــی خۆم باس 
كرد و ئەویش هەندێك شــتی وت، هەردووكمان زۆر رازی بووین. 
وتــم: چیــت ئەوێ، بۆت دەكــەم، زێڕ، خانووی ســەربەخۆ، وتی: 
هیچــم نــاوێ گرنــگ ئەوەیــە تــۆ كەســێكی باشــی و خێزانێكی 
بەختەوەر پێكەوە دروست بكەین. قسەكانی زۆر بەدڵم بوون. دوای 
ماوەیەكــی كــورت كــە بەردەوام قســەم لەگەڵی دەكــرد، دایكم لێ 
ئاگادار كردەوە و ئەویش رازی بوو، تەلەفۆنی بۆ دایكی لینا كرد 
وتی: دێینە داوای كچت، لای مام و خاڵەكانی باسی ئەو بابەتە 
بكــە، بــا ئەوانیــش ئاگاداربن، ئەویش قســەی لەگــەڵ كردبوون، 
وتبوویــان باشــە، بــا بێــن، بــەڵام دواتــر خاڵــی لینــا كــە ژمارەی 
باوكمی وەرگرتبوو، قســەی لەگەڵ كردبوو، وتبووی: من ڕازی 
نیم خوشــكەزای خۆم بدەم بە كوڕەكەتان، باوكیشــم وتبووی باشە، 
خــۆ بــە زۆر خزمایەتــی ناكــرێ. نازانــم بۆچــی خاڵــی وایكــرد، 
ئــەو تەنیــا لەبــەر ئــەوەی زانیبــووی ئێمە یەكترمــان خۆش دەوێ 
و پێوەندیمــان هەیــە، خۆی و عەشــیرەتەكەی ركیان لێم هەڵگرت. 
ئێمە خۆشەویستییەكی زۆر پاكمان هەبوو، جگە لە تەلەفۆن هیچ 
پێوەندییەكمــان نەبــوو. دەبــوو حورمەتی ئەو نییــەت و دڵپاكییەی 
ئێمەیــان بگرتایــە، نــەك بــە عەشــیرەتەوە لێمــان ببــن بــە دوژمن. 
لێــرەوە هەمــوو ئازارەكانمــان دەســتی پێكرد. تا ئێســتاش نەمزانی 
بۆچــی خاڵــی رازی نەبــوو، هــەرۆژە و بیانوویەكــی دەدۆزییەوە، 
ئاخری بە ئاشــكرا دانی پێدا نا و گوتی: لەبەر ئەوەی پێوەندیی 
خۆشەویســتیت لەگــەڵ كچەكــە دروســت كردووە، بچیتە ئاســمان 
ناتدەمــێ. هیچ شــتێ نەمــا نەیكەم، تاوەكــو رازی بێت، خۆم لە 
هەموو خزمەكانیان نزیك، تاوەكو خاڵی رازی بكەن، بەڵام بێسوود 
بــوو، ئــەو هــەر رێگر بوو لە بەردەممان، منیش هــەر وازم لە لینا 
نەهێنا، هەردووكمان بەهیوای ئەوە بووین خاڵی رازی ببێت، رۆژ 
لــەدوای رۆژ زیاتــر یەكترمــان خۆشدەویســت، لەبــەر ئــەوەی من 
داوای لینام كردبوو، هەموو كچەكانی هاوڕێی لینام ناســی، بۆ 
ئەوەی لە نزیكەوە ئاگاداری بم، دواتر بوومە هاوڕێی براكەشی، 
ئەویــش دەیزانــی مــن بە نییەتی پاك خوشــكەكەیم خۆشــدەوێ و 
خوازبێنیشم كردووە، بەڵام خاڵی زۆر كەللەڕەق بوو، ئەویش هیچی 
لەدەســت نەدەهات و نەیدەتوانی قســە لە قســەی خاڵی بكات. 
من هیچ نەما بۆ لینای نەكەم، هەر شــتێكی پێویســت بووایە 
بــۆم دەكــڕی و دەمنــارد، هەموو پێویســتییەكی خوێندنەكەیم 
بۆی كڕیبوو. رۆژێك ئەڵقەیەكم بۆی كڕی، بەو هیوایە خۆم 
بیكەمە پەنجەی، بەڵام لینا نەیوێرا قبووڵی بكات نەیهێشــت 

لەدەســتی بكــەم و تەنیــا وتێ: خاڵــم دەمانكوژێت. هەموو كات 
دەیگــوت خاڵەكانم لەگەڵمــان خراپن، من زۆر بێتاقەت بووم، 

نەمدەزانــی چیبكەم. دوای ســاڵێك بە دایكی لینام وت: 
ئیــدی بەســە، یان كچەكەتم بــدەرێ، یان من كچێكی 

دیكــە دەخــوازم. لینــاش لێــم تــووڕە بــوو، گوتــی: 
تــۆ تەنیــا بــۆ مــاوەی یــەك ســاڵیش بەرگــەت 

نەگــرت. لینــا لە زانكــۆ دەیخوێند، كچێكی 
عاقــڵ بــوو، نەدەبــوو لەبــەر یــەك قســەی 

مــن ئەویــش قســەی خاڵــی بباتەســەر. 
هەرچــی پێمگــوت تەنیــا لەبــەر ئەوە 
وتوومــە كچێكی دیكە دەخوازم، كە 
دایكــت پەلــە بكات و خاڵــت رازی 
بــكات، بەڵام لینا بڕوای پێنەكردم. 
رۆژ لــە دوای رۆژ پێوەندیەكەمــان 

وازم  وتــی:  رۆژێــك  تــا  بــوو،  ســاردتر 
لێبێنە، ئێمە بۆ یەكتر نابین. ئیدی هەموو 

ئــەو دیارییانــەی بۆم ناردبــوو، تەنانەت 
ئەڵقەكەشــی نــاردەوە، هەموو شــتێكی 

كۆتایــی پێهێنا، هەموو هەوڵەكانم 
بۆ گەیشتن بەو بەفیڕۆچوون، 

تــا هەتایە ناتوانــم ئەو لەبیر 
بكەم. هەموو شــتێك ئەوان 
هــەر  و  پێكــرد  دەســتیان 
خۆشیان پەشیمان بوونەوە 
و ژیانی منیشیان وێران 
كــرد. هیــوادارم كەس 
بەســەر  منــی  وەك 

نەیەت.«

ئا: شەهلا حەسەن 


